
Белес

Мемлекет басшысы Қасым-Жомарт Тоқаев «Кәсіпо-
дақ – еңбек адамының құқықтарын қорғау, оның лайықты 
тұрмыс сапасы мен жұмыс жағдайын қамтамасыз ету 
жолында мәртебелі миссияны атқаратын аса маңызды 
заманауи қоғамдық институттардың бірі» деген бола-
тын. Еңбек ұжымы арасындағы тұрақтылықты сақтап, 
жұмыскерлердің еңбек қауіпсіздігі және олардың құқық-
тары мен мүдделерін нормативке сәйкес қорғау, жұ мыс 
беруші мен жұмыскер арасындағы алтын көпір іс петті 
қызмет атқаратын кәсіподақ ұйымының бүгінгі қоғамда 
рөлі зор. Аудандық білім бөлімі кәсіподағының төрайымы 
Гүлзат Құрманбаеваның айтуынша, бүгінде 36 білім беру 
ұйымынан 2500  педагог кәсіподақ ұйымына мүше. 

– Ұстазды ұлықтау – ұлағатты іс. Ғалым да, 
дәрігер де, еңбекқор егінші де ұстаздан тәлім алады. 
Ауданда өз ісіне берілген, жаңашылдықты жатсынбай, 
шәкіртін білім нәрімен сусындатып, жақсы қасиеттерді 
бойына дарытуда талмай еңбек етіп жүрген ұлағатты 
ұстаздарымыз баршылық. Олардың өскелең ұрпақты 
тәрбиелеудегі өрелі жұмыстарына біздің тарапымыздан 
әркез қолдау көрсетіліп келеді. Жастарды түрлі 
бағыттарғы жарыстарға қатыстырып, жақсы нәтиже 
көрсетіп жүрген ұстаздар марапат төрінен көрінуде, – 
дейді Гүлзат Ердәулетқызы. 

Кәсіподақ – 
кәсібиліктің бастауы

Кәсіподақ ұйымының негізгі 
мақсаты – мұғалімдер мен жұмысшы 
қызметкерлердің әлеуметтік-
экономикалық жағдайының жақсаруына, 
құқығының қорғалуына әркез көмек беріп, 
қолдау көрсету. Биыл – қазақстандық 
оқу-ағарту, ғылым және жоғары білім 
қызметкерлерінің салалық кәсіподағының 
құрылғанына 100 жыл. Осы ретте облыс, 
аудан көлемінде бірқатар апталықтар 
өтуде.

Нәтиже

Күріш алқабы 2,2 мың 
гектарға қысқарған

Елімізде ауыл шаруашылығы мақ-
сатындағы суармалы жерлердің жал-
пы көлемі 1,9 млн гектарды құ райды. 
Олардың ішінде 1 млн гек тар жер үс-
тімен су жіберу тәсілі арқылы суа ры-
лады, 98 мың гектар күріш ал қабын 
суландыру арқылы, ал 397,3 мың гек-
тарында заманауи суару техно логия-
лары қолданылған. 

Аяқ суды үнемдеу аясында Үкімет 
суды көп қажет ететін дақыл дарды 
қыс қарту және су үнемдеу тех  но  логия-
ларын енгізу арқылы егін алқап та рын 
әртараптандыру бағдар ламасын іске 
асы руда. Осы орайда 2026 жылға дейін 
күріш ал қаптарын 14,1 мың гектарға 
қысқарту жоспарлануда. Өткен жылмен 
са лыс тырғанда күріш алқабы 2,2 мың 
гек тарға қысқарып, 98,1 мың гектарға 
дейін жеткен.

Иә, су үнемдеу технологияларын 
енгізу ауыл шаруашылығы дақыл да-
рының өнімділігін арттыруға мүмкіндік 
береді. Мысалы, өткен жылмен са лыс-
тырғанда күріштің өнімділігі 8 центнерге, 
қант қызылшасы 109 центнерге, картоп 
51,5 центнерге және көкөністер 26,5 
центнерге артқан. Сондай-ақ биыл су 
үнем деу тәсілдерін қолданған суарма-
лы жер лердің аумағы 85,1 мың гек тар-
ға ұлғайса, 57,6 мың гектар жер ла зерлі 
құрылғымен тегіс телген.  

Сонымен қатар там шы ла тып суару 
және жаңбыр лату әдіс терін қолдан-
ған да өнімділік 30 пайызға жоғары бо-
лады. Осы орайда елде су үнемдеу тех-
но логияларымен суармалы жер лер ді 
кеңейту жұмысы қолға алын ған. Биыл 
мұндай жер көлемі 462 мың гектарды 
құраса, 2026 жылға қарай 762,2 мың 
гектарға жеткізілмек. Осы мақсатта 
Үкі мет қа жетті мемлекеттік және қар-
жылық қол дау көр се ту де. 

Соңғы екі жылда инвес ти  циялық 
суб сидия  аясын да 594 жоба 33 млрд 
теңгеге қар жы  лан  дырылған. Мұнан 
бөлек бар лық облыста се нім ді агент 
арқылы агроөнеркәсіп ке шені са ла-
сын дағы жобаларды несие лен діру бағ-
дарламасы іске асырыла бастады.

Аймақта 3 ірі жоба 
іске асуда

Мысалы, түріктің «AKPLAS» ком па -
ниясы ирригациялық жүйелерді «Бай     -
қоңыр» әлеуметтік-кәсіпкерлік кор-
по   рациясымен бірлесіп, Сыр елінде 
ир ри   гациялық жүйелерді өндіру жө-
нін дегі жобаны іске асыруға ниет 
білдіріп отыр. Өндірісті іске қосудың 
жос парланған мерзімі – 2025 жылдың 
үшінші тоқ саны. Шетелдік және қазақ-
стандық ком па ниялардың күш-жігерін 
ұш тас тыру су үнемдеу секторын тұрақ-
ты да мыту үшін берік негіз құруға 
мүмкіндік бермек.

Мемлекет басшысының су үнемдеу 
туралы тапсырмасына сәйкес ай мақ та 
су көп қажет ететін да қылдар кө лемі 
оңтайландырылып, үнемдеу тех ноло-
гиясы енгізілген. Биыл жаңа техно-
логияларды пайдалану көлемі 4 400 
гектарға жеткен. Бұл өткен жылмен 
салыстырғанда 5 есе артық. Бүгінде 
Шиелі, Қазалы, Арал аудандарында 
су үнемдеу технологияларын қолдану 
арқылы 3 ірі жоба іске асуда. 

Жалағашта жаңа 
технология

Айта кетейік, биыл егінді сумен 
қам  тамасыз ету үшін ауданға қа жет ті 
су көлемі 820 млн текше метрді құ ра-
ған. Оның ішінде егінге 664 млн тек ше 
метр, экологиялық қажеттілік ке 156 
млн текше метр қажет болды. Веге-
та циялық кезеңде қажетті су көлемі 
ауыл шаруашылығы құрылымдарына 
уақытылы жеткізілген. Алайда аудан-
дағы бірқатар шаруа қо жалықтың 
«Жалағашсушар» өндірістік учаскесіне 
су жеткізіп беру қызметіне қарызы 
305,9 млн теңгені құрап, төленуге тиісті 
қар жының 42,8 пайызы өтелмеген. 

Қуантарлығы, аудан шаруалары су 
үнемдеу технологияларын меңгеріп, 
егін егуде тиімді пайдалануда. Мә селен, 
Әліби Бекжанов басқаратын «Ер-Әлі» 
шаруа қожалығы бірнеше жылдан 
бері күріш ал   қа бына суды үнемдеудің 

Аяқ суды үнемдеуде аймақ көш бастады
Қазіргі таңда әсіресе Сыр еліндегі кәсіпкерлердің күріш егуге деген ынта-ықыласы 

ерекше.  Себебі Сыр салысын баптап, мол өнім алу үшін аймақта барлық жағдай жасалған. 
Дақылға керек дария суы да өңір үстімен ағып жатыр. Алайда соңғы жылдары Сырдария 
өзенінің су деңгейі күрт төмендеп, шаруаларға қиындық тудырғаны рас. Еңбек еткеннің 
көсегесі көтерілетінін жақсы түсінетін сырбойылық диқандар су үнемдеу техникаларын 
меңгеріп, түрлі тәсілдерді қолдануда.

жаңа тех но ло гиясын қолдануда. Бұл 
– Қы  зыл орда облысындағы бірінші ав-
то мат тандырылған тоспа. Жаңа құ-
рылғы әр литр сайын өтетін судың мөл-
шерін есептеп, автономды түрде күн 
сәулесінен қуат алатын батареялармен 
жұмыс істейді. Сол арқылы шаруа 
қожалық алғашқы жылдары 19-20 мың 
куб су үнемдеген. 

Сонымен қатар су шығынын азай-
туда егістік жерді лазерлік тегістеудің 
маңызы зор. Сондықтан диқандардың 
лазерлік жер тегістеу әдісін пайдаланып, 
су үнемдеуді қолға алуына тура келген. 
Қазір дән себердің алдында лазерлік 
жер тегістеу тәсілі міндетті түрде 
қолданылады. Сондай-ақ күріш дәнін 
топыраққа дискілеп енгізу арқылы 
егіледі. Бұл әдіс жерді тегістеуге, суды 
үнемдеуге, мол әрі сапалы өнім алуға 
мүмкіндік береді. Сонымен қатар ты-
ңайт  қыш пен тұқымды үнемдеп егуге де 
үлкен септігін тигізеді.

Осындай жаңа технологиялардың 
нәтижесінде шаруашылық биыл 101 
цент нерден рекордтық өнім алған. Сон-
дай-ақ «Ер-Әлі» шаруа қожалығы Ақ-
қырды өндіріске қосып, ауыл халқына 
жұмыс берді. Енді аққырлықтар бұрын-
ғыдай тек мал шаруашылығымен емес, 
егін де егеді. Нақтырақ айтсақ, биыл 
аққырлықтар 123 гектар жерді өңдеп, 
8 шақырым аумаққа электр тартып, 
күріш еккен болатын. Суды үнемдеу әрі 
тың тәсіл ретінде Мақпалкөл ауылының 
күріштігінен шыққан суды кәдеге жа-
ратқан. Міне, су үнемдеудің аудандағы 
жай-күйі осындай.

Расында сырбойылықтар суды үнем-
деуде мақсатты еңбек етуде. Со ның 
бір дәлелі, кешегі Үкімет оты рысында 
Премьер-министр Олжас Бек тенов қы-
зылордалықтардың осы тұр ғыда тә жіри-
бесін басқа өңірлерге үл гі ет ті. 

Жиында аймақ басшысы 
биылғы жылдың қаңтар-қыркүйек 
айла     рын  дағы облыстың әлеу мет-
тік-эко номикалық дамуы мен рес          -
пуб ли ка лық бюджеттің атқа рылу қо  -
рытындыларын және вегета ция лық 
кезеңнің өтуінің аяқталуы ту ра лы 
мә селелерді қарап, жауапты аза-
мат тарға нақты тап сыр малар берді. 

– 2024 жылдың қаңтар-қыркүйек 
айларында барлық макро эко номи ка-
лық көрсеткіш бойынша өсім қалып-
тасты. Аудандар мен Қызылорда 
қа ла сында макрокөрсеткіштердің 
оң қар  қыны қамтамасыз етілген. 
Өңдеу өнер  кәсібінде біздің өңір – 
көшбасшы. Құрылыс саласында да 
барлық өңір дің алдында тұрмыз. 
Осы көр  сет кішті сақтап қалуда 
әлі де тиісті жұ мыс тар атқарылуы 

тиіс. Тиісті ор та лық мемлекеттік 
ор гандармен жедел жұ мыс жа сап, 
жоспарлы параметрлер дің орын-
далуын қамтамасыз етіңіз дер. Жыл 
соңына дейін барлық мак ро  көр сет-
кіш бойынша өсімге қол жет  кізуіміз 
керек, – деді Нұрлыбек Нә лібаев.

Мұнан кейін аудандағы ахуалды 
бағамдаған Арнұр Нұрмағанбетов 
бір қатар сала басшыларына ма-
ңыз ды міндеттер жүктеді. Бүгін ге 
дейін ау данның әлеуметтік-эко но-
микалық даму көрсеткіштері мен 
республикалық, об лыстық және 
ау дандық бюджеттен бө лінген қар-
жыларды мерзімінде игеру жұ-
мыстарын қамтамасыз ету туралы 
нақты тапсырмалар берілген. 

– Иә, қаржының игерілуі – күн 
тәр тібінен түспейтін өзекті мәселенің 

бірі. Бюджеттік бағдарлама әкім-
шілері қа ражаттың игерілуіне аса 
мән беруі керек. Оның ішінде 
Ұлттық қор дан, республикалық жә не 
облыстық бюджеттен бөлінген қар-
жылар бірінші кезекте игерілуі тиіс. 
Жоспарланған қаржылар 100 пайыз 
орын далып, де биторлық және кре-
диторлық берешек тер ге жол бе-
рілмеуін қамтамасыз ету ді тап сы-
рамын, – деді Арнұр Әлібекұ лы.  

Мұнан бөлек аудан әкімінің 
орын басары меншік нысанына қара -
мас тан барлық мекеме басшы-
ларына облыстық басқарма, де-
пар таменттер мен тығыз жұмыс 
істеп, әр сала бойынша ауданға қа-
тысты көрсет кіш тердің толық орын-
далуын қам та ма сыз етуді қатаң 
тап сырды. Сон дай-ақ атқарылған 

Келелі мәселелер қаралды
Апта басында облыс әкімі Нұрлыбек Нәлібаевтың төрағалығымен мәжіліс өтті. 

Үкімет отырысынан кейін аймақтағы мәселелерді саралаған облыс басшысы 
Қызылорда облысы қаңтар-қыркүйек айларында әлеуметтік-экономикалық 
дамудың негізгі көрсеткіштері бойынша республикада көш бастағанын тілге тиек 
етті. 

жұмыстардың нә тижесі ауданның 
әлеуметтік-эко номикалық да  муына 
тікелей әсер ете тінін ескертті. 

– Ел Президенті мен Үкімет бас-
шысының қолдауымен осы жылдың 
вегетациялық кезеңін тұрақты өткізу 
мақсатында көршілес елдермен жо-
ғары су қоймаларынан қосымша су 
жіберу арқылы диқандарды егістік 
сумен қамтамасыз ету бойынша жұ-
мыстар жүргізілді. Нәтижесінде Сыр 
диқандары су тапшылығын се зін-
бей, егілген өнімдерін ысырапсыз 
жи  нап алды. Қазір егін жинау жұ-
мыстары толығымен аяқталды. Ке-
лер жылы да нақты мақсатқа жұмыс 
жа сауымыз керек, – деді Арнұр 
Әлібекұлы. 

Осы ретте Арнұр Нұрмағанбетов 
ауыл шаруашылығы мен жер қаты-
настары бөлімінің басшысы Ал-
тын бек Дәрібаевқа ендігі кезекте 
күздік бидай егу және сүдігер айдау 
жұмыстарын мерзімінде аяқтауды, 
осы мақсаттағы жұмыстарды уақы-
тылы ұйымдастыруды тапсырды. 

Ақтоты БҮРКІТБАЙ

Спикер биыл 9 айда бекітілген жос -
парға сәйкес ветеринариялық іс-ша-
ралар толық атқарылғанын айтады.  
Аса қауіпті 14 түрлі жұқпалы аурудың 
алдын алуға ел тайқазанынан қаралған 
қаржыға биопрепараттар жеткізіліп, 
ауылдық округтердегі ветеринариялық 
пункттерге таратылған. Нәтижесінде 
ау данда эпизоотиялық ахуал тұрақты. 
Бағдат Әлібаев мұны ветеринариялық 
егу жұмыстарының жүйелі жүруімен 
байланыстырды. 

Айта кетейік, бүгінге дейін ауданда 
құтыруға қарсы 3 мың ірі қара, 5 мың 
уақ мал, 300 итке екпе жасалған. 
Сондай-ақ аусылдың алдын алу мақса-
тында нұсқаулыққа сәйкес екі мәрте 
егілді. 56 мың ірі қара, 43 мың уақ мал, 
пастереллез індетіне қарсы 20 мың 
сиыр, сібір жарасына қарсы 17 мың ірі 
қара, 11 мың жылқы мен 20 мың уақ 
мал ға екпе салынған. Ал Лептоспироз 
ау руына қарсы 29 мың сиыр, Лис те-
риозға қарсы 10 мың ірі қара, мың 
уақ малға екпе салынған. Нодулярды 
дерматитке қарсы 10 мың сиыр, эхи но-
коккозге қарсы 1800 ит-мысыққа ем   дік 
шаралар жүрген. Күл ау    руына 20 мың 
уақ мал, қарасанға қарсы көктемде 
және күзде 30 мың ірі қара, оба ауруына 
10 мың уақ мал, 800 түйе егілген. Мұнан 
бөлек туберкуллезге қарсы мың ірі 
қара, вирустық диареяға қарсы 4 мың 
сиыр және құс тұмауына қарсы 3 250 
тауыққа екі мәрте екпе салынған. 

– 9 айда энзоотиялық ауруларға 
бай ланысты іс-шаралар жүргізілді. Атап 
ай тар болсақ, бауыр құртына қарсы 10 
мың уақ мал, сақауға қарсы 7 300 жыл-
қы, қатпа ауруын жұқтыруы мүмкін 450 
түйе,  гастофилез індетіне қарсы 5 400 
жыл  қыға және пироплазмозға қар сы 
11 500 ірі қара  егілді, – дейді Бағдат 
Әлібаев.

Спикер аса қауіпті жұқпалы ауру-
ларды анықтауда да нақты шаралар 
қа былданғанын айтады. Мәселен, адам 
мен жануарларға аса қауіпті жұқпалы 
бруцеллез ауруын анықтау мақсатында 
44 267 МІҚ, 40 370 уақ малдан, 600 
түйеден, 60 ит, 2 шошқадан бірінші және 
екінші жарты жылдыкта қан  сары  суы  
алынған. Қорытындысында ешқандай 
ауру анықталмаған. 

– ҚР-ның заң    на  масында белгілеген 
тәртіппен мем лекеттік ветеринариялық-
санита рия  лық бақылау және қадағалау 
объек тілері иелерінің есебінен уәкілет ті 
орган бекiтетiн тiзбеге енгiзiлген жануар-
лар дың аса қауiптi ауруларын және жа-
нуарлардың энзоотиялық ауруларын 
қос пағанда, инвазиялық ауруларды 
қоса алғанда, жануарлар ауруларын 

емдеу, олардың профилактикасы, 
диаг ностикасы және оларды жою орын-
далады. Атап айтканда, ауыл ша руа-
шылық малды чиптау, ауру мал дарды 
емдеу, сауықтыру, қора аула ларды 
залалсыздандыру ақылы түрде жүр-
гізіледі. Ас қорыту, тыныс алу жүйе-
лерімен зат алмасу, құлақ, көз, тері, 
улану, буын аурулары жұқпалы емес. 
Мал кестіру, ен салу, мүйіз, тұяқ кесу, 
буын, шығу, сынықтар, грыжа, түрлі 
жа рақаттар мен ашық жаралар хирур-
гиялық ауруларға жатады. Қотыр, 
оқыра, телязиоз, ценуроз, эстроз, моне-
зиоз, ішек таспа құрттары паразитті 
ауруларға жатады. Жоғарыда көрсе-
тілген жұмыстарды атқару кезіндегі 
қыз  метіне және қолданылған дәріге, 
таңу, байлау заттарының ақысы мал  
иесі есебінен жүргізіледі. Емдеу дәрі-
леріне мемлекеттен қаржы бөлін бе ген. 
Бұл ауруларға қарсы жануар лар ды 
ем дету үшін кент және ауыл   дық округ 
ве теринариялық пункт менге ру ші сіне 
хабарласып, өз қалаған ветерина  рия-
лық дәрігерінізді шақыр тыға болады.

Айта кетейік, ауданда 9 айда iszh.
kz дерекқор базасы туралы мәліметіне 
сәйкес, веб-порталдық базада 34 731 
МІҚ, 31 884 уақ мал, 31 300 жылқы, 833 
түйе, 80 шошқа тіркелген. Жоспарға 
сәйкес 6 338 МІҚ, 8 839 уақ мал, 6 105 
жылқы, 46 шошқа, 29 түйе сырғаланып, 
бірдейлендірілген. Аса қауіпті 
ауруларды дер кезінде анықтауда, 
алдын алуда бірдейлендірудің маңызы 
зо екен. 

– Бірдейлендірудің тиімділігі жануар-
лар дың аса қауіпті ауруларын бақылау, 
санитариялық іс-шаралар жүргізу  үшін 
маңызды іс-шара болып табылады, аз 
уақыт ішінде жануарлардың шығу те-
гін, орналасқан жерін және қоз ғалыс 
бағытын және жануарлардан алынатын 
өнімдерді анықтай аламыз, – дейді ол.

Биыл «Ауыл шаруашылығы жануар-
ларын бірдейлендіру» деректер база-
сында «Жасыл дәліз» функциясын 
ашу мақсатында ауданда түрлі себеп-
термен бұрын тіркелмеген, есепке 
алын  баған ересек ауыл шаруашылық 
жа  нуарлардың есебі жинақталуда. Ау-
данда бұрын тіркелмеген мал ұстау-
шылар тарапынан берілген өтініштерге 

сәйкес  596 МІҚ, 97 уақ мал, 2196 жылқы 
бірдейлендіріліп, есепке алынған. Бұл 
жұмыстар негізінде бұрын тіркелмеген, 
есепке алынбаған ересек ауыл шаруа-
шылық жануарлардың иелеріне өз 
атына тіркеп алу мүмкіндігі беріледі.

Айта кетейік, 2021 жылы «Жа нуар-
ларға жауапкершілікпен қарау ту ралы» 
Қазақстан Республикасының Заңы 
қабылданған. Заң аясында үй жа-
нуарларын есепке алу чиптерді, сыр-
ғаларды, білезік немесе жағалар сияқты 
есепке алу бұйымдарын пай   далана 
отырып, ақылы не гізде жүргізіледі. 
Тек халықтың әлеу мет тік осал топта-
рына жататын отбасылардың үй жа-
нуарларын есепке алу тегін жүр гізі леді. 
Тіркеу рәсімдерін мемле кеттік және 
жеке ветеринариялық қызметті атқа ра-
тын ұйымдар жүзеге асырады. Үй жа-
нуарларын тіркеу міндетті. Спикер қа-
зіргі таңда, ауданда 600 ит «Таңба.KZ» 
платформасына тіркелгенін айтады.

– Ауданда 15 мал көміндісі бар. 
Оның ішінде типтік жобадағы 5-еуі Ақсу, 
Бұқарбай батыр, Аламесек, Мәдениет 
ауылдық округтерінде  және Жалағаш 
кентінде орналасқан. Қалғаны басқа да 
ауылдық округтерде. 

Сала маманы мемлекеттік қызмет 
көрсетуде де нәтижелі жұмыс барын 
айтады. Мәселен, 9 айда 3 147 ве те-
ринариялық анықтама берілген. Бұл 
жө нінде арыз-шағым түспеген, се бебі 
бар лығы заңдылыққа сәйкес жүр гізіл-
ген. 

– Ауыл шаруашылығы жануарла-
ры ның иелеріне арналған «TortTulik» 
мобильді қосымшасы іске қо сылды. 
Мобильді қосымша ауыл ша  руа шы-
лығы жануарларының база сын ке-
ңей  туге ықпалын тигізеді. Әрбір жа-
нуар иесі өз жануарларына түгендеу 
жүргізе алады және соның ар қа сында 
ветеринар дәрігерлер вете ри нарлық-
пр офилактикалық іс-шара лар ды уақы-
тылы және толық көлемде жүр гізу 
мүмкіндік береді. Бұл жайында тү сін-
дірме жұмыстарын да ұдайы жүр гізіп 
келеміз. Нәтиже де жоқ емес, жоспар-
ланған 4119 жануарлар ие сінің, 3235-і 
«TortTulik» мобильді қосымшасына 
тіркелді, – дейді бас маман.

Қазіргі таңда мемлекеттік ветери-
нариялық ұйымдарды материалдық-
техникалық жабдықтау барысында жа-
нуарлар өлексесін және биологиялық 
материалдарды өртейтін құрылғы бар. 
Бес ауылдық округте стационарлық 
инисинератор пеші орнатылса, мекеме 
ғимараты жанында автокөлікте орна -
ласқан жылжымалы инисинератор 
пеші жұмыс жасайды. Барлығына тұты-
ну шылар құқығын қорғау және экология 
органдарының рұқсаты алынған. Бүгінгі 
таңда осы құрылғылар аудан бойынша 
толық жұмыс жасап тұр. 

Бағдат Әлібаев соңғы жылдары 
мем лекет тарапынан әлеуметтiк қол-
дау, оның iшiнде «Дипломмен – 
ауыл  ға» бағдарламасы шеңберiнде 
ауыл     дық жерлердегi ветеринарлық 
ұйым    дар жоғары және орта кәсiптiк бi-
лiктi мамандармен толыққанын айта ды. 
Қазіргі уақытта бұл салада кадр тап-
шылығы байқалмайды. Биыл дың өзінде 
5 жас маман қызметке қабылданған. 
Бірыңғай вертикаль қызметін құру мақ-
сатында ауылдар мен Жалағаш кен-
тінде 14 ветеринарлық пункт қайта 
құрылған. Онда 74  адам жұмыс істейді. 
Аудандық ветеринарлық қызметінің 
автопаркінде 18 қызметтік автомобиль 
бар. Биыл облыстық ветеринария бас-
қармасы арқылы өтеусіз негізде 3 жаңа 
автокөлік алынған. Бірақ автопарк ай-
тарлықтай жаңартуды талап етеді, оны 
басшылық кезең-кезеңмен  жүзеге асы-
руды жоспарлап отыр екен. 

– Ауданда 2 мал сою алаңы бар, 
ветеринарлар мамандарымен бірлесіп, 
аумақтық ветеринариялық инспекция 
мамандары сатуға шығатын малдың 
ілеспе құжаттарына мониторинг жүр-
гізеді. Бұл жұмыстар да нәтижесін 
беруде, себебі дәл осындай тексерулер 
бірқатар мәселенің алдын алуғасеп 
болып отыр. Халқымыз «Мал-жан 
аман ба?» деп аман-саулық сұрасады. 
Өйт кені төрт түлік елдің негізгі күнкөріс 
көзі болып табылады. Ке ле шек те мем-
лекет қамқорлығын пайда ла нып, вете-
ринария жұмысын жақсарту жо лында 
аянбай еңбек ете береміз, – дейді ол.

К.БАЛҒАБАЙҰЛЫ

Ауданда эпизоотиялық ахуал тұрақты
Мемлекет басшысы 

Қасым-Жомарт Токаев 
Жолдауда ветеринария 
саласын реформалау 
жөнінде маңызды міндеттерді 
тайға таңба басқандай 
атап көрсетті. Расында 
сала жұмысын жүйелеуде 
процестерді цифрландыру, 
ветеринарлық мамандарды 
даярлау, жалақыны 
арттыру ерекше маңызға 
ие. Саяси құжатта көзделген 
міндеттердің ауданда 
жүзеге асырылу барысы 
қалай, жалпы төрт түлікті 
аурулардан аман алып қалуда 
сала мамандары нендей 
шаралар қабылдауда? БАҚ 
өкілдерімен өткен брифингте 
аудандық ветстанцияның 
бас маманы Бағдат Әлібаев 
осы және өзге де бірқатар 
сауалдың түйінін тарқатты. 

– Қазан айының үшінші жек сен-
бісі – орман шаруашылығы қыз-
мет  керлері нің кәсіби мере ке сі. 
Қы   зылорда облысында ор  ман ша-
руа шылығы саласы 1934 жыл дың 1 
нау  рызында бұрынғы Оңтүстік Қа -
зақстан облыстық агроорман шаруа-
шылығының құрамында болып, 
Қы зылор да учаскелік орман ша-
руа шылық тары негізінде ұйымдас-
тырылған. Ал биыл Қызылор да об-
лысын да ор ман шаруашылығы ның 
құрылғанына 90 жыл толып отыр. 
Орман – еліміздің баға жетпес бай-
лығы, халықтың дәулеті, теңде-
сі жоқ экономикалық және эко ло-
гия лық қорымыз. «Атадан мал 
қал ғанша, тал қалсын» дейді дана-
ла рымыз. Мемлекет басшы сы ның 
тап    сырмасына сәйкес орман қоры 
жер лерін күзету, қорғау және өсімін 
молайту жұмыстарын сапалы жүр-
гізу, орман және дала өрттері нің ал-
дын алу мақсатында тиісті ша ралар 
атқарылып келеді. Бұл ба ғыт та та-
биғат ты қорғау мекемелері мем ле кет 
тарапынан қажетті тех ни ка лар, құ-
рал-жабдықтармен қам та ма  сыз еті -
лу  де, – деді Арнұр Әлібекұлы.

Жиында аудан әкімінің орын-
ба   са ры сала қызметкер ле рі мен 
ар  дагер лерін облыс және ау  дан 
әкі  мінің алғыс хаттарымен мара-
пат тады. Мұнан бөлек облыс  тық 
тө   тенше жағдайлар депар тамен ті 
бас    шысының алғыс хатын, ауыл ша-
руашылығы қызметкерлерінің са ла-
лық кәсіптік одағының «Елеулі еңбегі 
үшін» төсбелгісі мен ІІІ дә реже-
лі «Еңбек даңқы» төсбелгісін және 
«Құрмет» грамотасын та быс тады. 

Бүгінде ауданда 769,5 мың гек-
тар орман қорын күтіп-ұстауға 68 
жұ мысшы қызмет етуде. Олардың 
ты нымсыз еңбегінің арқасында ау-
данда орманмен қамтылған жер лер-
дің аумағы биыл 258 мың гектарға 
жетті.

Мемлекет басшысы Қасым-Жо-
март Кемелұлы «Әділетті Қазақстан: 
заң мен тәртіп, экономикалық өсім, 
қоғамдық оптимизм» атты Жол да-
уында еліміздегі экологиялық жағ-
дайға баса назар аударған болатын. 
Президент «экологиялық ахуалды 
жақ сарту – алдымызда тұрған не-
гіз гі міндеттің бірі. Біз қоғамда 
қор  шаған ортаны қорғаудың мән-

маңызын кеңінен дәріптеуіміз керек. 
Қазақстанның табиғаты өте бай және 
алуантүрлі. Алайда орман-тоғайлар 
жеріміздің 5 пайызын ғана алып 

жатыр. Табиғаттың әр алуандығын 
сақтау үшін біз орман алқаптарын 
көбейтуіміз қажет» деді.

Жиында аудан әкімінің орын ба са-
ры бұл жұмыстарды орындауда бел-
сенділік танытып, аудан көлемінде 
ағаш отырғызу процесі барысында 

Табиғат қорғаушыларға құрмет
Табиғат – адамзаттың шексіз байлығы, ал оны көзінің 

қарашығындай қорғау – ортақ парыз. Күні кеше аудан 
әкімінің орынбасары Арнұр Нұрмағанбетов орман 
шаруашылығы қызметкерлері күні мерекесі қарсаңында 
осы саланың ардагерлері мен қызметкерлерін 
қабылдап, құрмет көрсетті. 

климаттық жағдайға назар аударуы-
мыз қажеттігін тілге тиек етті. 

– Мәселен, біздің аймаққа Сыр 
талы, терек пен қара ағаштардың 
шығу мүмкіндігі жоғары. Атап өту 
керек, Қызылорда облысының елді 
ме кендерді көгалдандыру және жасыл 
ай мақ құрудың 2021-2025 жылдарға 
арналған өңіраралық жоспарына 
сәй   кес, биыл Жалағаш ауданында 
1,89 гектарға 4 649 ағаш отырғызу 
көз  делген. Оның ішінде Сыр талы – 
3000, Терек – 1000, Қарағаш – 649.  
Биылғы жылдың көктемгі көркейту-кө-
галдандыру екі айлығында 4649 ағаш 
1,86 гектарға отырғызылды. Оның 
ішінде  Сыр талы – 3330, Қарағаш 
– 889, Терек – 430. Яғни  жоспар 
толығымен орындалды. Ағаштардың 
шығымдылығы 71 пайызды құрады. Бұл 
жұмыстарға да орман шаруашылығы 
қызметкерлері атсалысу қажет, – деді 
А.Нұрмағанбетов. 

Мерекелік шарада сала маман-
да рын кәсіби мерекемен құттықтаған 
облыстық табиғи ресурстар жә не 
табиғат пайдалануды рет теу басқар  -
масының орман шаруашылығы бө-
лі мінің басшысы Дәмелі Тө леп-
бергенқызы көкркейту-көғал дан дыру 
жұ  мы сында белсенділік танытқан екі 
қыз меткерге «Жаңақорған шипа жайы-
на» жолдама берді. 

Иә, орманшы болу оңай емес. 
Қыстың қытымыр аязы мен жаздың 
аптап ыстығында шыдамдылықпен 
әрбір талдың бой алып кетуіне, аң 
мен құстың амандығына тікелей жауап 
береді. Сондықтан мемлекеттің баға 
жетпес байлығы табиғатты қорғап, 
көгалдандыруда орманшылардың ең-
бегі қандай құрметке де лайық.

Ақтоты БҮРКІТБАЙ

Иә, бүгінде республикалық деңгейде оқушылары 
жүлделі орын алған мұғалімдерді қабылдап, құр-
мет көрсету дәстүрге айналған. Мәселен, биыл тек 
ұстаздар күні мерекесі қарсаңында 51 мұғалім ҚР 
оқу-ағарту министрінің алғыс хаты мен «Құрмет» 
грамотасын иеленсе, 13 ұстаз облыс әкі мінің, ал 69 
маман аудан әкімінің алғыс хаты мен мара патталған.  
Мұнан бөлек 3 білім беру ұйымының басшысына 
респуб ли ка лық салалық кәсіподақтың «Үздік әлеу-
меттік әріптес» төсбелгісі табысталса, 3 ұстаз 
«Кәсіподақ ардагері» төсбелгісімен марапатталған. 
Сондай-ақ 6 қызметкердің кеудесіне «Білім және 
ғылым қызметкерлерінің кәсіподағына сіңірген  еңбегі 
үшін» төсбелгісі тағылып, 56 ұстаз облыстық білім 
басқармасы мен облыстық кәсіподақ комитетінің 
бірлескен «Құрмет» грамотасымен марапатталған. 

Гүлзат Ердәулетқызының айтуынша, білім са-
ласы қызметкерлерінің денсаулығын нығайту мақ -
сатында жылда сала үздіктерін марапаттап, ши-
пажайларға жолдама ұсынылады. Әрине, бұл – білім 
кә сіподағының дәстүрге айналған игі шарасы. Биыл 
да бұл үрдістен жаңылмағандарын айтқан Гүлзат 
Ердеулетқызы кәсіподақ мүшелерін емдеу-сауықтыру 
орталық тарына жіберіп отыру негізгі бағыттарының 
бірі екенін тілге тиек етіп, сала қызметкерлеріне 
«Мерке», «Жұмбақтас», «Манкент», «Сарыағаш», 
«Ши пасу», «Біркөлік», Жаңақорған шипажайларына 
жолда малар берілгенін айтты. 

– Шипажайларға кәсіподақ мүшелеріне 40 пайыз 
жеңілдік жасалып келеді. Сонымен қатар кәсіподақ 
мүшелері балаларына «Ақтерек» сауықтыру лагеріне 
жыл сайын 50 пайыз жеңілдікпен баруына мүмкіндік 
қаралған. Барынша сала ардагерлеріне көңіл бөліп, 
еңбек еткен ұжымымен үнемі байланыста болуына 
қолдау көрсетеміз. Қазіргі таңда білім саласында 
осыған дейін еңбек еткен 610 ардагер бар. Оның 
ішінде 3-еуі – тыл ардагері, қазіргі таңда жұмыс 
істейтін 4 ауған соғысының ардагері бар. 36 ардагер 
ұстаз ҚР Оқу-ағарту министрінің алғыс хатымен 
ма рапатталса, биылдан бастап «Еңбек ардагері» 
медалімен марапаттау бастау алуда. Осындай 
шараларды жүзеге асырып жатырмыз. Алдағы уа-
қыт та да жарқын жобаларды қолға аламыз. Бір 
сөзбен айтқанда, кәсіподақ мүшелеріне мейлінше 
бар лық жағдай жасау күн тәртібінен түспейді, – дейді 
Г.Құрманбаева.

Бүгінде кәсіподақтың қолдауымен ауданда түрлі 
шаралар өткізіп келеді. Жыл сайын жаңа оқу жылы 
қарсаңында «Мектепке жол» акциясы аясында 
көпбалалы кәсіподақ мүшелерінің балаларын қажетті 
оқу құрал-жабдықтарымен қамтамасыз етіп, түрлі 
қайырымдылық шаралардың өтуіне ықпал етеді. 

Кәсіподақ қоғамның қозғаушы күші ретінде өте 
маңызды. Аталған ұйым ұрпақ тәрбиелеуде маңызды 
рөл атқаратын білім саласы мамандарын жан-жақты 
қолдап, ұстаз мәртебесін ұлықтауда жүйелі жұмысын 
одан әрі жандандыра бермек. 

А.БҮРКІТБАЙ

Кәсіподақ – 
кәсібиліктің бастауы

ӘлеуМет
Тарих Сақтансаң, сақтайды

Тәуелсіздікке қол жеткелі бері мұн дай 
деректер жарияланып, ақиқатын анықтап 
жүрміз. Лагерьде азапты күн кеш кен ана-
ларды білген сайын ет жүрегің елжі реп, 
өзе гің өртенбей тұра алмайсың. Өзім біраз 
зерттеп, тағдырларымен өте-мөте таны сып, 
мақалалар, кітаптарымды жаз ған үш арыс-
тың – С.Сейфуллиннің, Б.Май линнің, І.Жан-
сүгіровтің зайыптары Гүл ба рам, Гүлжамал, 
Фа тиманың ерлерін «ха лық жауы» деген 
жал ған жаламен құр бандыққа шал ғаннан 
кейінгі күй-жайын ар найы са ра лауды мақсат 
еттім. Үшеуіне көңіл бө луім нің себебі Сә-
кен, Бейімбет, Ілияс тың достығы адам 
таңданарлық. 

Үшеуінің зайыптары туралы деректер 
жинап, жазудың сәті енді келді. Қуғын-сүргінге 
ұшырағандардың басынан кеш кен дерін 
айта берсе, «Мың бір түннен» кем болмас 
еді. Алайда, айтуымыз, жазуымыз керек. 
Тарихымыздың зорлық-зобалаң тұс тары да 
ұрпақтан-ұрпаққа жетуі тиіс. Білу үшін, сабақ 
алу үшін керек. Қуғын-сүргінге ұшырағандар 
жөнінде дәйекті зерттеулер жүргізіп, газет-
терге көптеген мақалалар жа риялатқан 
тарих ғылымдарының док торы, профессор 
Тілеу Көлбай көбіне нақты деректерге сүйе-
ніп отырды. «Алжир»-де азап шеккен аналар» 
атты құнды мақа ла сында «халық жаула ры-
ның» әйелдері де лін гендердің ішінде атыл-
ғандар болға нына да назар аударған. 

Талапкер, іскер, қа білетті Шахзада Шо-
на нова 1938 жылдың 9 наурызында ерінен 
соң он күннен кейін Алматы түрмесінде 
аты лыпты. Ал жұбайы Телжан Шонанов 
– жан-жақты терең білікті ғалым, жазушы 
еді. Басқалар сияқты ол 1937 жылы тұт қын-
далып, 1938 жылғы 27 ақпанда бір топ аза-
маттармен бірге атылды. Басқа да деректер 
келтірілді. Қара суық кезінде бір бұзау өліп 
қалған. Сол үшін үш әйелді атып тастаған. 
Ал Кира Нұрмағанбетова деген әйелді кү-
зетшінің ескертуін естімей қалғаны үшін атып 
жіберіпті. Сонымен үш арыстың әйел-дері 
туралы әңгімелейік. 

С.Сейфуллин 1938 жылғы 25 қаңтарда 
атылды. Бұл күнгі оққа байланғандардың 
саны – 37. Б.Майлин мен І.Жансүгіровтің 
атылған күні 26 ақпан, бұл күні 39 адам 
құрбан болған. Осыдан кейін үш арыстың 
зайыптарына зобалаң басталды. С.Сей-
фул лин өмірі мен шығармашылығын ұзақ 
уақыт сарыла зерттеп, бірнеше кітап шы-
ғарған, көптеген мақалалар жазған аса 
білімпаз да еңбекқор ғалым Т.Кәкішев Гүл-
барам туралы да деректер келтіріп отырды. 
Оның «Қазақстан жаршысы» атты газетте 
жарияланған «Сәкеннің соты» деген кө-
лем ді мақаласында Гүлбарамның көзінше 
НКВД қызметкерлерінің тінту жүргізіп, Сә-
кеннің орден, партбилет, профбилет, 58 кі-
та бын, 14 бума қолжазбасын, тапаншасын, 
автомашинасын, 4500 рубль ақшасын, тағы 
басқа заттарын хаттап алып кеткенін деректі 
негізде көрсеткен. Бұл жөніндегі протоколға 
қол қойдырып, көшірмесін Гүл  барамға 
қалдырған. Қайрат көрсете ал  маған ғой. Бірақ 
жаны шырқырап тұрға нында сөз жоқ. «Халық 
жауларының» әйел  де рінің қай-қайсысы бол-
масын, көрген күні сол болды. 

Ғалым Т.Кәкішев «Асыл жар» деген 
арнайы мақала жа¬зып, Гүлбарам туралы 
тарқата біраз сырды ашып берді. Гүл-
барамды бірден Сәкеннің «абзал жары» 
деген. С.Сейфуллиннің 80 жылдығына орай 
Гүлбарам естелік жазып беруін өтініпті 
Тұрсекеңнен. 1973 жылы «Молодая гвардия» 
баспасынан «Тамаша адамдар өмірі» 
сериясы бойынша Т.Кәкішевтің «Сәкен Сей-
фуллин» кітабының шыққанын Гүлбарам 
білген екен. Соған риза болған Гүлбарам оны 
үйіне шақырып: «Сәкенді зерттеп жүрсің ғой. 
Көп рахмет, бәрі де біз үшін емес, ел үшін 
ғой. Сенен жасырғандарым бар еді, бүгін сол 
«сырларымды» ашайын деп шақырдым, – 
деп бір бума қағазын көрсетеді. 

Ол Сәкеннің өзіне жазған хаттары болып 
шықты. Өзі оқып, ал Тұрсекең дәптеріне 
көшіріп жазып отырыпты. Сол хаттар туралы 
жазғанынан кейбір тұстарын ғана келтіріп, 
тағы бір еске салсақ артық болмас. Гүлбарам 
мен Сәкен Қызылжар қаласында танысыпты. 
Гүлбарам совет-партия мектебінде оқып 
жүрген. Хат жазысып тұрған екеуі. 1926 
жылғы 27 қазанда жазған хатында Сәкен: 
«Сүйікті қарындасым Гүлбарам!» деп бастап, 
өзінің жайын жазыпты. Ақыры түсініс тікпен 
екеуі қосылып, отау тіккен. Сәкен сапар-
лап жүргенде хат жазып тұрған. Тағы бір 
жұмыс сапарымен Сәкен Үржар жаққа кет-
кенде Гүлбарам Мәскеуге оқуға кетеді. 
Қолында бір жасар тұңғышы Лаура бар. 
Қызыл профессура институтында оқитын 
С.Мұқановтың үйінде тұрады. Сәбеңнің 
зайыбы Мәриям да сонда. Амал не Лаурасы 
сырқаттанып қайтыс болады. Қабырғасына 
қатты батқан бұл жағдайды жұбату, оқымақ 
ойын қолдау, қаражат жіберіп көмектесу, 
денсаулығыңды сақта деген ақыл беру 
сияқты қамқорлық сезімін білдіріп Сәкеннің 
хат жазуы жеңілдеткендей еді. Әйткенмен 
рабфакта, стенографистер курсында оқып 
елге оралғанда екеуінің арасында аздаған 
араздық болса да, бірін-бірі түсініп, бір 
шаңырақта тұрып жатты. 

Содан «1937 жылдың 24 қыркүйегіне дейін 
кірбің қабақ болған кезіміз жоқ» деп түйіндепті 
Гүлбарам. Дәл сол күні адал жар бола білген 
С.Сейфуллин «халық жауы» делініп түрмеге 
отырғызылды. Енді Гүлбарамның күні не 
болады? Оның үстіне 1936 жылы туған аяулы 
ұлы екі жас шамасындағы Аян 1938 жылы 
Қарағандыда жер ауып бара жатқанында 
Көкшетау қаласында қайтыс болған. «Жау 
семьясы» атанып, өзі де айдауға түскен 
Гүлбарам бостандыққа босатылып шыққаннан 
кейін, 1964 жылы С.Сейфуллиннің 70 жылдығы 
аталып жатқанда «Партияға рахмет!» деген 
естелігінде «Аяулы азаматымды, мәңгілік 
жарымды, асыл арысымды ашық түрде 
ауызға алып, тебірене толқыр күн туғанына 
шүкіршілік!» деп толғана жазды. 

Сәкенге деген елжіреген жүрек сезімін 
аңғарасың. Оған дейін өзі қуғын-сүргінде 

жүргенде атын да айтқызбайды екен. Соған 
қарамай, қанша қан жұтып жүрсе де, Сәкеннің 
қа ғаздары, хаттары ғана емес, үй-ішінде 
ұстап-тұтқан бұйымдарына шейін, тіпті киім-
деріне дейін қолында сақтай білгені әрі ба-
тылдық, әрі адалдық белгісі емес пе? Бұрын 
оның есімін Гүлбаһрам немесе Күлбәрәм 
дегенін көргенбіз. Бірақ әлгі естелігінің соңына 
«Гүлбарам Сейфуллина» деп жазыпты. Ен-
деше дұрысы осы деп біліп, мақаламызда сол 
атын алдық. Оны білетін І.Жансүгіровтің қызы 
Үміт те жазған естелігінде Гүлбарам деген. 

Сәкенді үйіне екі адам келіп, алып 
кеткені қыркүйектің аяғы екені Гүлбарамның 
есінде қалыпты. Қорыққан Аян Сәкеннің 
мойнына жабысып алып, бақыра жылаған, ал 
Гүлбарамның аяқтары қалтырап, қорқыныш 
билеген. Тінту де жүргізілген. Сәкен кетерде 
Аянды беріп, оны қара дегендей Гүлбарамға 
иек қаққан. Оны алып кеткеннен кейін үйдің 
іші құлазып, екеуі жетімсіреп қалды. Мұндай 
қасіретті ешкімнің басына бермесін деңіз. 
Гүлбарамның ұзын, қалың қара шашы 
Сәкенге қатты ұнаған. Әсіресе, оны өріп 
отырғанына сүйсіне қарайды екен. Өзінің 
ерін қорғау үшін еш әрекет жасамағанына, 
ашу-ызасы келіп, қайшы алады да, шашын 
қиып тастайды. Ал көрері алда еді. Бірнеше 
күннен кейін бір адамдар келіп, пәтерін 
босатуды талап етеді. Көп кешікпей мұнда 
кіретін кісі келіп үй жиһаздарын, ыдыс-аяқ, 
киім, кітап-қағаздарды, газет тігінділерін, 
құжаттарды сыртқа ай-шай жоқ шығарып 
тастайды. Дәр-менсіз ана сәбиімен далада 
қалады. Үйге кірген әлгі адамның Сәкеннің 
қоластында істегенін білген, бірақ тіс жарып 
сөз айта алмапты. Қандай қорлық десеңші. 
Барар жер, басар тау қалмады. Кешеден 
бері бір арба жалдап, кейбір ыдыс-аяқ, киім-
кешек, төсек-орын салып алып, бір таныс 
кемпірінің үйіне келеді. Құдайға қараған адам 
екен, кіргізіп алады. Енді Сәкенді іздейді. 
Өзі сияқты, әйелдер толып жүр. Қабақтары 
қарс жабылған күзетшілер оңды жауап та 
бермейді. 

Гүлбарамның айтуынша, бір-ақ рет, 1938 
жылғы 8 ақпанда, төрт жарым айдан кейін 
Сәкенмен қаракөлеңке бөлмеде кездестіреді. 
Бозарған жүзін, түсінкіреген жақтарын, сөнген 
көзқарасын, бір-жар сөзін естіп, көргеннен 
кейін Гүлбарам шошына есі ауысқан жоқ па 
деп ойлайды. Бұдан соң Сәкенді көре алған 
жоқ. Ал көп кешікпей оның атылғанын естиді. 
Қайғы-қасірет қабырғасын қанша қайырса 
да, Сәкеннің сүйікті ұлы Аянды өсіріп жеткізу 
мақсаты еді. Онысы да орындалмады. 1938 
жылғы 25 ақпаннан 13 наурыз аралығында 
жаппай ату саябырсыған сияқты болғанда 
«халық жауларының» әйелдерін лагерьлерге 
айдайды екен деген сөз тарайды. Ол сөз шын 
болып шығып, бұл қаскөйлік іс қолға алынды. 
Кейбіреулерін әкетіп жатты. Ал Гүлбарамға 
бір милиционер келіп: «Сен он бес күннің 
ішінде кетуің керек. Ақмола жанында колония 
бар, соған кетесің. Міне құжат, барғаннан 
кейін хабарлайсың бізге. Кетпесең немесе 
қашсаң соттайды», деп дікеңдейді. 

Амал жоқ, Аянын алып жолға шығады. 
Ақмолаға, Новосібір, Петропавл, Көкшетау 
арқылы ғана жете аласың. Жолда Аян 
ауырады. Жейтін тамақ, емге қолданатын 
дәрі-дәрмек жоқ. Аман сақтаймын деп қанша 
арпалысса да нәтиже болмай, оның кірпігі 
ғана жыбырлап, денесі дірілдей бергенде 
Гүлбарам: «Иттің күшігі Ежов, сен үш мәрте 
домалап жат молаңда! Қарғыс атсын сендерді 
қаныпезерлер!» деп жаны шырылдап 
кетіпті. Енді қайтсін, соңғы үміті де үзілді. 
Бірақ Көкшетауда түсіп, сол жердің бейітіне 
құран-қатымын шығартып, дәстүр бойынша 
Аянын жер қойнына береді. Қатыгез өмір 
ме, жоқ қатыгездікті туғызған адамдар ма? 
Гүлбарам енді не істеуі тиіс? Сәкеннің қайда 
жерленгенін де білмейді. Шаршап-шалдығып, 
жан жүрегі астан-кестен, көңілі құлазып келе 
жатса да, бетінен қайтпай Ақмолаға жетеді. 
Тура милицияға барады. Оны лагерьдің 29-
шы нүктесіне жеткізіп, ол сондағы әйелдердің 
қатарына қосылады. Олар қой бағады, сиыр 
сауады, жер жыртып, тұқым себеді, шөп 
шабады, арықтарды тазалайтын болған. Сол 
ортада ақырына дейін жадап-жүдеп жүріп, 
аман-есен босап шықты. Енді С.Сейфуллиннің 
кім екендігін жұртқа тарату үшін кездесулерге 
қатысып, естеліктерін айтып жүрді. Ол туралы 
жазғанымызда солар негізге алынды. 

Гүлжамалдың тағдыры да жеңіл бола 
қойған жоқ. 19 жыл Бейімбетке адал жар, се-
німді серік бола білген оның да көрген тау қы-
меті жетерлік. Бала кезінен жетімдікті, тауқы-
метті көріп өскен Бейімбет осы Гүлжамалға 
үйленгенде қалың бере алмай үш жыл жүріп 
алған еді. Әкесі қайырымды екен, «малы 
құрысын, қалыңдығын келіп алып кетсін» 
деген хабар бергізеді Бейімбетке. Сөйтіп, 
қосылған екеуі бірте-бірте үй құрап, балалы-
шағалы болып, ел қатарлы өмір сүріп жат-
қанда, төбеден жай түскендей қасірет келді. 

Жазушы, журналист атағы кең тарап, 
жұрттың құмарта оқитын шығармалар жа-
зып, «Би аға» деп елі төбесіне көтерген 
Б.Май линді 1937 жылғы 4 қазанның кешінде 
түрмеге әкетеді. Бейімбеттің жасы 43-тің, 
Гүлжамалдың жасы 37-нің үстінде еді. Ба-
қытты күндер көзден бұл-бұл ұшып кет-
кендей кезең туды. Бұрын түрме дегенді 
білмейтін Гүлжамал енді онда күнде баратын 
болды. Көрсетпей, жолықтырмай әуреге са-
лады. Екі ай шамасы өткенде кездестірді-
ау. Бейімбеттің үсті-басын, бет-жүзін көріп 
шо шып кетеді. Алқа-салқа, түрі жүдеу, жүзі 
сынық, шашын тақырлап алып тастаған, 
тісін сындырған. Іштей күңіреніп, сырттай 

са рылып қайтты. Бұдан кейін қанша барса 
да жолықтырмай қойды. Барған сайын 
отбасына қорқыныш, үрей түсті. Бала-шаға 
бордай егіліп, ботадай боздайды. Гүлжамал 
көрер таңды көзімен атырып жүрді. Тұрмыс-
жағдай ауырлай берді. Азып-тозуға айналды. 
Төрт айдан асса да Гүлжамал еш хабар 
біле алмайды. Тағы да түрмеге келеді. 
Қақпа алдында: «А, құдай, Бейімбетпен 
кездестіре гөр», деп тілеу тілеп тұрғанда есікті 
сықырлатып ашып шыққан конвой бір құшақ 
киім-кешек әкеліп: «Күйеуіңіздің киім-кешегі», 
– деп Гүлжамалдың қолына ұстата береді. 

Бір сұмдықтың болғанын сезіп, Бейімбеттің 
бар-жоғын сұрамақ еді, конвой кері кетеді. 
Бода-бодасы шығып, аңырап қайтқан 
Гүлжамалдың түрмеге сол барған күні 1938 
жылғы 27 ақпан екен. Ал Б.Майлин бұдан бір 
күн бұрын атылған. «Жығылғанға жұдырық» 
дегендей, жылаумен күн артынан күн өткізіп, 
дел-сал жағдайда жүрген Гүлжамалды да ай 
жарымнан кейін тұтқындайды. Қоятын айыбы: 
«Халық жауының әйелі». Қандай адам 
мұндай қасіретті көтере алады? Жүрегі қалай 
жарылып кетпеген? Бейімбет айтқандай 
мықты екен; әскери киім киіп келген екі 
адамға: «Сендер бұнымен Бейімбетті өлті-ре 
ал майсыңдар, оның орнына ертең тағы бес 
Майлин ержетеді», – депті түтігіп, бұлқан-
талқан болып. 

Екі адам сүйрей-мүйрей «қара құзғын» 
мәшинесімен алып кетеді. Ал балаларын 
басқа көлікке отырғызады. Осылайша 
өнегелі, берекелі отбасының ошағы ортасына 
түсіріліп, тоз-тозы шығарылады. Гүлжамал 
жұбайы аманат еткен екі тапсырмасын 
орындай алмады. Бірі – қолжазбаларымды 
сақта, екіншісі – балаларға ие бол деп еді. 
Зұлмат заман орындауға мүмкіншілік бермеді. 
Б.Майлиннің барлық кітаптарын кәмпескелеп 
алып кетті. Гүлжамалдың өзін түрмеге тықты. 
Ол РСФСР Қылмыстық кодексінің 58-ші 
бабы бойынша сегіз жылға кесіліп, этаппен 
айдалып, АЛЖИР-дің Купко деген лагерінен 
бір-ақ шығады. Мұнда өзі сияқты басқа да 
әйелдермен бірге адам төзгісіз жағдайда 
жүріп, «жазасын» толық өтеген.

Ал Б.Майлиннің балалары әкеден 
өлідей, шешеден тірідей айырылып қалған. 
Мереке, Рауза, Еділ деген балаларын па-
насыз балаларды қабылдау үйіне, ең кіші 
Гүлсімді бөбектер үйіне өткізіпті. Сонымен 
Гүлжамалдың тұтқындалған күні – 1938 жылғы 
13 сәуір, яғни Бейімбеттің түрмеге түскеніне – 
189, атылғанына 46 күн өткен кез. «АЛЖИР»-
дің 26-шы нүктесінің ең негізгі бөлімшесі 
«Бурма» деп аталған. Осы жерден жан-
жағына шағын мекендерінде С.Сейфуллиннің 
зайыбы Гүлбарам, А.Байтұрсыновтың – Бад -
рисафа, С.Меңдешевтің – Рәзия, С.Ес қа -
раевтың – Мәрия, І.Қабыловтың – Айша, 
С.Садуақасовтың – Елизавета, Т.Рысқұ-
ловтың – Әзиза, Т.Жүргеновтің – Дәмеш, 
Ұ.Құлымбетовтің Әйіш атты зайыптары 
қайраткер азаматтарынан бір, бала-шаға-
ларынан екі айырылып, азалы күндерін өт-
кізіп, мал баққандары, басқа жұмыстар 
істегені іші-бауырыңды астаң-кестең етеді. 

Гүлжамалдың тұрған шағын жұрты «Куп-
ка» аталған. Сол жерді іздеп барып, өз кө зімен 
көрген журналист Қ.Ахметов «қой қо расының, 
жер төлесінің орындары жермен жексен 
болып кеткен... Таспен шегенделген құдық 
жартылай ғана көміліпті. Күл үйіндісінің көлемі 
әжептәуір» – деп сүреңсіз өмірін «Құ пияның 
кілті кімде?» деген мақаласында жазған еді. 
Мұнда Гүлжамал қой бақты, лагерь басшы ла-
рының, күзетшілердің қорлауын да көрді. 

Бірде қаныпезер қарауылдың қол сал-
ғаны, төмпештеп ұрғаны, қой қораның аузын-
дағы діңгекке байлап қойғаны ашындырғаны 
сонша, Гүлжамал қарсы тұрып бетін қайта-
рады. Өкімет тұтқын әйелдердің жағдайын, 
күйзеліп жүргенін елеп-ескермек түгілі онан 
әрі тұрмыстық және моральдық жәйін адам 
айтқысыз ауырлатқан. Бастарына ілетін 
орамалдарына, қол жеңдеріне, арқаларына 
түрмедегі нөмірлерін жазып, іліп, тігіп қою 
қорлау емес пе? 

Негізі жасайтын жұмыстары – мал бағу. 
Оған бәрінің икемі келе бермейді. Бақы-
лаушылар мен бастықтарының қаталдық-
тарына қарсылық білдіріп, айбат көрсетушілер 
де болмай қалған жоқ. Тағы бірде лагерьдің 
ерекше бөлім бастығы Мишин деген Гүл-
жамалды балағаттап ұрысқан. Гүлжамал 
ұстамды, сабырлы, шыдамды болса да, жанын 
күйдіргенге күйінгені сонша, қолындағы айыр 
ашасын алып: «Сенің мұндай қорлығыңды 
естігенше, сені де, өзімді де өлтіремін. 
Күйеуімді құрттыңдар, бес баламды жетім 
қалдырдыңдар, енді маған мұндай өмірдің 
керегі де жоқ!» деп әлгіге ұмтылған екен. 
Соры қайнағанда үлкен қайғы түсті басына. 
Төрт жыл бойы баққан малдан бірде-бір тұяқ 
шығын қылмай жүр еді, бір күні елу қойды 
жоғалтып алды. Сорлағанға таяқ тие беретіні 
несі екен дейсің. Қаңтар айының қақаған 
аязында қалай айырылып қалғанын білмейді. 
Іздеп бармаған жері, баспаған тауы жоқ. Таба 
алмайды. Содан бір ауылдың азаматтары 
жанашырлық жасап, жер қалдырмай іздеп 
тауып беріпті. Іші-бауыры езіліп, жаны одан 
әрмен күйзелген оған лагерь бастығының: 
«Сенің күйеуің жау, сен де жаулық істедің... 
үш күн берем, қойды тауып қосасың, әйтпесе, 
өз обалың өзіңе. Бұрынғы жазаңа тағы сегіз 
жыл қосылады!» – деп әкіреңдеуі де өтіп 
кетті, бір жерде сүйегім қурап қалатын шығар 
деп те ойлады. Шүкір, әйтеуір, та-былды-ау. 
Қысқа қайырсақ, көрмегені жоқ. 

Сонымен мерзімін өтеп, бос-тандыққа 
шықты-ау. Осыған байланысты нотариус 

Азап тартқан үш ана
«АЛЖИР» – орысша «Акмолинский 

лагерь жен изменников родины», 
қазақша «Отанын сатқандар 
әйелдерінің Ақмола лагері» деп 
аталады. Бұл Қарағанды лагерінің – 
Карлагтың дербес бөлімшесі ретінде 
қуғын-сүргіннің өрістеген кезінде 1938 
жылы 6 қаңтарда құрылған. Карлаг 
бойынша сондай әйелдердің саны 
12 мыңнан асып түскен. Солардың 
ішінде «АЛЖИР» лагерінде өлместің 
күнін кешкендер де аз емес.

растаған құжат қолымызда сақтаулы. Онда 
Қазақ ССР Жоғарғы сотының қылмыстық 
іс бойынша сот коллегиясының 1957 жылғы 
28 маусым күні шығарған шешімі келтіріледі. 
Ол 1938 жылғы 21 шілдедегі Г.Майлина 
жөніндегі сот шешімінің күші жойылғандығын, 
қылмыстық іс-құрамы жоқ деп тауып ақтал-
ған дығын білдіреді. Босанып шыққан соң Гүл-
жамал тарыдай шашылған балаларын іздеп, 
жинастырады. Тұру үшін Алматыға көшіп 
келді. Әукені ғана табылмады. Ол «халық 
жауының баласы» ретінде айып батальнының 
құра мында майданға аттандырылып, содан 
тірі оралмады. 

1965 жылы Б.Майлиннің 70 жылдығына 
байланысты ұлан-асыр тойды көріп жүрегі 
жарылардай қуанды. «Жаны жібек еді» деген 
естелігін жариялатты. Тек 80 жылдығына 
жете алмады, 74 жасында дүние салды. 28 
жылғы өксігін басып, халыққа риза болып, на-
ғыз аналық рухын ала кетті. Ұрпақтары бар 
артында қалған. 

І.Жансүгіровтің зайыбы Фатима батылдау 
да тапқыр болған көрінеді. Соның бір мы-
салын ғалым Т.Көлбай жоғарыдағы ма-
қа ласында: «Ілияс Жансүгіровтің ұлы Бо-
латтың өмірінің сақталуы кісі таңданарлық. 
Қолынан тірідей алатын болған соң Фатима 
апай НКВД қызметкерлеріне: «Одан да өз 
баламды өз қолыммен өлтірейін!» – деп 
балға алып, сес көрсеткен! Анасының нағыз 
ерлігінің арқасында Болат Жансүгіров НКВД 
балаларының қатарына алынбады, бірақ ХХ 
съезге дейін «халық жауының баласы» болып 
келді» – деп жазды. Ілияс пен Фатиманың Үміт, 
Ильфа атты қыздары мен Болат деген ұлы 
болды. Балалары жас болғанына қарамай, 
оған да аяушылық көрсетілмеді. Ілияспен 
екеуі 1932 жылы отасқан. 

Небәрі бес-ақ жыл уақыт өтті. Бұрынғы 
күйеуі Б.Сүлеев те жаламен қуғындалған. Енді 
Ілияс та түрмеге түсіп, Фатима тағы да аңырап 
қалды. Бірақ еті тірі, оқып көз ашқан, сол 
кездегі айтулы қызметтерде істеп ысылған ол 
ендігі өмірін күресумен өткізді. Ілияспен екеуінің 
жазысқан хаттарын оқысаңыз арасындағы 
шынайы махаббат сезімін көресің. Амал 
қанша, ол қызық ұзағынан болмады. «Сені са-
ғынам, сені ойлаймын» деп Ілияс ағынан жа-
рылса, «Ілиясым... Сағынған Фатимаң» – деп 
Фатима жүрек сөзін арнайды екен. 

Сол қызық өмірдің шырқын бұзып, астан-
кестеңін шығарды-ау. Бәріне төзуге де, 
күресуге де тура келді. Ақын ініміз Аманхан 
Әлім «Өлмес өмір, өшпес ғұмыр» деген ма-
қаласында «Көрікті, ақылды, сауатты, көкірек 
көзі ашық, көп қатарларынан көш ілгері оза 
туған, оның үстіне құдай қосқан қосақтары 
бірінен соң бірі ұсталып, олардың артында 
қалған бала-шаға тәрбиесі қинаған Ананы 
көз алдыңызға келтіріп көріңізші. Болмаса, 
өзіңіз ді соның орнына қойыңызшы. Бұл алып-
қашты, «суық та пышақ кесті өсекке қи май-
тын ірі тұлға» деп жазған. Аманханның сө-
зінде үлкен шындық бар. Б.Майлин жөнінде 
зерт теу жүргізгенде, оның досы Ілиястің да, 
Фа ти маның тағдырына байланысты көптеген 
деректер мен құжаттарды көргенімде сондай 
ой ұялап еді. 

Иә, басына күн туғанда жоға¬рыдағы 
қасиеттері күш-қуат берген шығар, қайсарлық 
көрсетті, жүнжіп кетпеді, есінен айырылмады. 
Кейін «өткен өмірім – соншама мағыналы, 
бай өмір» деп жазып, реніш етпеген. Оның 
бірі – қосақтарының қолжазбаларын сақтап, 
мұ рағатқа өткізуі болса, енді бірі олардың 
ұрпақтарын тоздырып жібермей, тәрбиелеп 
жеткізуі. Сондықтан ол бақытты. Жеті балаға 
ана болып, айнала ушығып тұрған заманда 
оларды өсіріп шығаруы оңай болмағаны тү-
сінікті. Басқа әйелдер сияқты лагерьге ай-
дал маса да оның көргені де ондағыдан кем 
болды дей алмаймыз. Алдау, тергеу, айдау, 
өсек-аяң, аяқтан шалу сияқты арамзалыққа 
мойымаған жан. 

Мұра етіп жазып қалдырып кеткен «Өртеңде 
өнген гүл» атты кітабын оқысаңыз, сан сырлы, 
көп қырлы өмірдің құпиясына қанығасыз. 
Неше түрлі безбүйректер болғанына таң 
қалудың жөні жоқ. Соған Фатиманың мына сөзі 
дәлел: «Ілияс алынысымен М. менің пәтеріме 
көшіп келді. Төрт бөлмелі пәтерімнің үш 
бөлмесінде ол, бір бөлмесінде 4 баламен, ауру 
анаммен мен қалдым. Күнде М. «квартираның 
ордері менде, басқа жаққа көшіңдер» дейтін 
болды. М-дан: «Мен босанып, туытханадан 
қайтқанша балаларым осы бір бөлмеде отыра 
тұрсын. Больницадан келісімен бір жерге 
көшерміз, тілеуің берсін, М!» дедім. Сонда 
ол: «Сіздің балалар мен біздің балалар бір 
есіктен қалай кіріп-шығып жүреді?» деп бетіме 
ежірейе қарады. Әне, сол күні Одақтың жүк 
таситын машинасымен Гүлжамалдың ауыз 
үйіне көшіріп тастады. (Гүлжамал Бейімбеттің 
әйелі). «Ауыз үйге өзіміз алты жан ептеп 
сыйсақ та, жүгіміз сыймады. Заттарымыз да-
лада шашылып қалды» – деп жазған естелігі 
теперіштің басталуын білдіреді. 

Бір себебі болған шығар, безбүйрек М-ның 
атын атамапты. Еңіреп қалған анаға бұл да 
бір соққы. Тағы тыңдап көрейік Фатиманы: 
«Қанды марттан соң» қаһарлы апрель келді. 
Күнде құт ұшырарлық жаңа хабар. НКВД-нің 
есігін құрғатпаймыз. К-ның камера ішінде 
ерімізбен көрістіруін сұрап С-ге тергеуші ха-
барласамыз. «Қатындарын да айдайды екен, 
балаларын балалар үйіне алады екен» деген 
хабар зәремізді алды. 

Апрельдің соңғы күндерінде С-тель тер-
геуші ерімізбен көрістіруден бас тартты. 
«Еріңіз менің қарамағымнан кетті, енді маған 
хабарласпаңыз», деді. Сол күні менің өзімді 
ұстауға екі орыс, бір маржа келді. Қызыл 
вагоннан қорыққанымнан үш баламды өзімнің 
туып-өскен қалам Қапалға жіберіп едім. Ол 
балаларға бас-көз болып алып кеткен нағашы 
апам Хұппи болатын. Үлкен ұлым Жәнібекті де 
бір жылға түрмеге қаматқан еді. 

НКВД-ның «жиырма төрт сағат ішінде 
Алматыны тастап, қайда болса да екі жылға 
кетесіз» деген қатқыл бұйрығы берілді. Ойлана 
келе Семейге жол тартады. Бұл – жер аудару 
болып есептеледі. Өзінің жазған хаты бойынша 
Хұппи балаларын алып Семейге келеді. Екеуі 
бір-біріне серік болып екі жыл мерзімін өтеп 
Алматыға оралады. Бірақ өзі сияқтылардың 
Алматыда тұруға құқы жоқ екен, 1942 жылдың 
шілде айында тағы қуылады. Бұл жолы 
М.Әуезовтің де ақыл қосуымен Мерке жақты 
саға¬лайды. Ол жақта тұру да жеңіл болмады. 
Ақыры Ілияспен жүздесе алмады. Жәнібегі ер 
жетіп, майданға аттанды да, оралмады. Қайғы-
қасырет көріп жүрсе де қалған балаларын 
қатарға қосуға бар күш-қажырын жұмсады. 
Соның бәрі ерте қартайтып, екінші топтағы 
мүгедек күйіне жеткізген. 1968 жылдың 6 
қаңтарында науқастан қайтыс болды. Алайда, 
І.Жансүгіровтің ақталғанын естіп біліп, оның 
жинақтарының жарыққа шыққанын көзімен 
көріп тәубе етті. Енді «Қайран аналар-ай!» деп 
іші-бауырымыз елжіреп, зарлатып, қасірет 
шектіргендерге лағнет дейміз. 

Тоқтар БЕЙІСҚҰЛОВ, 
жазушы, филология ғылымдарының 

кандидаты

№149 сайлау учаскесі

Орналасқан жері: Еңбек ауылдық округі, Еңбек 
ауылы, Төлеген Дәуітбаев көшесі №5, «Еңбек ауылдық 
округі әкімі аппаратының «Аққошқар ауылдық мәде ниет 
үйі» коммуналдық мемлекеттік қазыналық кәсіпор нының 
ғимараты.

Шекарасы: Еңбек ауылы..

№151 сайлау учаскесі

Орналасқан жері: Аламесек ауылдық округі, Есет 
батыр ауылы, Кенесбай Әбішов көшесі №26, «Аламесек 
ауылдық округі әкімі аппаратының «Есет батыр ауыл-
дық мәдениет үйі» коммуналдық мемлекеттік қа зы на лық 
кәсіпорнының ғимараты.

Шекарасы: Есет батыр ауылы.

Сообщение о границах избирательных участков 
по выборам депутата Жалагашского районного 

маслихата вместо выбывшего по одномандатному 
территориальному избирательному округ №12, 

назначенных на 8 декабря 2024 года

Избирательный участок №149

Местонахождение: сельский округ Енбек, село 
Енбек, улица Толегена Даутбаева №5, здание комму-
наль ного государственного казенного предприятия 
«Сель  ский Дом культуры Аккошкар» аппарата акима 
сель с кого округа Енбек».

Границы: село Енбек.

Избирательный участок №151

Местонахождение: сельский округ Аламесек, село 
Есет батыр, улица Кенесбая Абишева №26, здание 
коммунального государственного казенного предприятия 
«Сельский Дом культуры Есет батыр» аппарата акима 
сельского округа Аламесек».

Границы: село Есет батыр.

2024 жылғы 8 желтоқсанға тағайындалған №12 
бірмандаттық аумақтық сайлау округі бойынша 

шығып қалған депутаттың орнына Жалағаш аудандық 
мәслихаты депутатының сайлауы бойынша сайлау 

учаскелерінің шекаралары туралы хабар

Адам денсаулығы – басты құндылық. Ал денсау-
лықты сақтаудағы қағидалардың бірі – дұрыс 
тамақтану. Өкінішке орай улану сияқты ұғым көп-
шілікке жақсы таныс. Өздеріңізге білетіндей, ішек 
инфекциясы мәселесі жаз уақытында қашанда өткір. 
Жылы ауа райы да көшеде тамақтануға қолайлы, 
мұндай жерлерде қолды жуу мүмкіндігі өте сирек  
кездеседі.

«Тамақтан улану» термині микроорганизмдердің 
белгілі бір түрлерімен зақымданған тағамды тұтыну 
нәтижесінде пайда болатын жедел жұқпалы емес 
ауруларды білдіреді. Егер тамақтанғаннан кейін 
бірнеше сағаттан соң кенеттен жүрек айнуы, құсу, 
диарея басталып, температура көтеріліп, әлсіздік 
пайда болса, бұл тамақтан улану болуы мүмкін.

Ішек инфекциясын болдырмаудың ең жақсы 
жолы – тамақ гигиенасын мұқият сақтау. Уланудың 
алдын алу үшін көкөністер мен жемістерді мұқият 
жуу қажет, тамақты гигиена талаптарын сақтай 
отырып пісіру және тағамды дұрыс сақтау керек. 
Сондай-ақ уланудың алдын алу үшін қаптамада 
көрсетілген сақтау ережелерін сақтауды және мерзімі 
өткен тағамдарды пайдаланбауды ұсынамыз. Әрқа-
шан осы ережелерді сақтаңыз, өйткені тағамның 
сыртқы түрі мен иісінен оның бұзылғанын біле 
алмайтын кездеріміз болады. Егер сізде азықтың 
жарамдылығына кішкентай болсын бір күмән болса, 
оны ешқашан қолданбаңыз. Тамағыңыз қауіпсіз, 
деніңіз сау болған дұрыс.

Тамақтан улану қауіпті
Кез келген қалада, оның ішінде біздің 

Қызылордада да тез тамақтанатын 
орындар көптеп ашылуда. Бұл жолда 
тамақ ішуге мүмкіндік береді. Біздің өмір 
қарқынымызбен бұл өте ыңғайлы. Дегенмен 
біз осындай тамақтану режимінің салдары 
туралы ойлаймыз ба?

Аурудың алдын алу емделгенге қарағанда тиімді 
және көп жағдайда инфаркт пен инсульттің пайда 
болу мүмкіндігін арттыратын факторлар барын көр-
сетеді. Өмір салтымен тікелей байланысты, аса 
маңыз ды факторлар темекі шегу, дұрыс тамақ тан-
бау, жеткіліксіз дене белсенділігі мен ішімдікті шама-
дан тыс тұтыну болып табылады. 

Инсульт, жүректің ишемиялық ауруы және қант 
диабетінің II типінің дерегін 80 пайызға дейін, соны-
мен қатар обыр дертінің үштен бір бөлігінен көбін, 
жоғарыда аталған қауіпті факторларды жою арқылы 
алдын алуға болатынын атап айтқан жөн. Темекі тұ-
ты нуды тоқтату, тұзды күніне 60 грам артық пай да-
ланбау, жемістер мен көкөністерді күніне 600 грам-
нан артық пайдалану, қантты 25 грамнан артық 
пай далданбау, ішімдікті шамадан тыс тұтынбау, 
күніне 30 минуттан артық дене белсенділігімен айна-
лысу немесе жаяу жүру жүрек. Сонда қан тамыр 
ауруларын алдын алуға болады.

А.БЕКТАЕВА,
аудандық аурухананың 

жастар денсаулығы бөлімшесі дәрігері

Инсульттің алдын алыңыз
Инсульттің қаупі жас ұлғайған сайын 

арта береді. Дегенмен инсульт кез келген 
жастағы ересек адамдар арасында 
болуы мүмкін және кездесіп те жатыр. 
Өтпелі экономикаға тән қалалану, 
индустиаландыру және жаһандану 
өмір салтын өзгертуге ықпал етіп, 
жүрек ауруына, оның ішінде инсультке 
шалдығуға алып келеді. 

Маман мерейі

Қабылдау

бас директор
Марат АРАлбАЕВ

ДиДар

Ол бала күнінен осы салада қызмет етуді армандаған. 
Айтуынша, нағашысы өрт сөндіру бөлімінің ардагері екен. Ес 
білгелі нағашы ағасына еліктеп өскен кейіпкеріміз – бүгінде 
аудандық №11 өрт сөндіру бөлімінің қарауыл бастығы, азаматтық 
қорғау аға лейтенанты. 

Мұнда қызметкерлер 4 ауысым бойынша жұмыс жа сайды. 
Әр ауысымда 8 қыз меткер бар. Жұмысын №1-ші қарауылдан 
ке зекшілікті қабылдап алудан бастаған кейіпкеріміз мұнда одан 
бөлек 1 бөлімше командирі, 3 өрт сөндіруші-құтқарушы, 2 өрт 
сөндіру көлігінің жүргізушісі, 1 радиотелефонист қызмет ететінін 
айтады.

Өрт сөндіру бөлімінің әдеттегі күні 08:30-дан 08:45-ке дейін 
кезекшілікке түсетін қарауылға нұсқаулық, ауыс тырылатын 
қарауылдың тәуліктік кезекшілігін қорытын ды лауынан басталады. 
Осы он бес минуттың ішінде жаңа ауысым өрт сөндіру техникасын, 
авариялық-құтқару жаб дықтарын қабылдайды. Содан кейін ке-
зекшілікке түсетін қыз меткерлердің денсаулығы тексеріледі. Яғни 
бұл кезеңде мамандардың физиологиялық, психологиялық тұр -
ғыда жұмысқа дайындығына мән беріледі. Содан кейін күн делікті 
белгіленген кестеге сәйкес  өрт сөндіру, құтқару дайын дығы, 
дәрігерлікті ұйымдастыру сынды сабақтар өтеді. 

– Мен бүгінде қарауыл бастығы болып қызмет етемін. Әр 
қарауыл бастығының өзіне жүктелген маңызды міндеттері бар. 
Жалпы қарауыл бастығы ғимараттардың орналасуын, олардың 
өрт қауіпсіздігін, қолданыстағы техниканың сипаттамалары 
мен мүмкіндіктерін жатқа білуі керек. Сондай-ақ  бөлімше 
қызметкерлерінің артылған міндеттерді тиянақты орындауын, 
оқуын, моральдық және психологиялық жай-күйін қатаң 
бақылайды. Мұнан бөлек өрт-техникалық құрал-жабдықты дұрыс 
пайдалану мен ұқыпты қарауға, олардың тәртіппен ұқыппен 
пайдалануына да жауап береді, – дейді Қаныш Серікұлы.

Кейіпкеріміз жұмысқа қабылданғанына көп болмаса да 
жауапкершілігі мол мамандықты абыроймен атқарып, ел 
алғысына бөленіп жүр. «Адамдардың амандығы үшін, өртті дер 
кезінде ауыздықтау қызметтік міндетім ғана емес, бала күннен 
бергі жүрек қалауым» деген Қаныштың сөзінен қандай жағдай 
болса да кез келген уақытта адам өмірін ажалдан арашалап 
қалуға дайын екенін аңғардық. 

– Жалпы бұл мамандыққа кез келген адам келе бермейді. 
«Өрт сөндіру – жүректілердің мамандығы» деп текке айтылмаған. 
Себебі бұл қызмет батылдық пен төзімділікті қажет етеді. Өзіңіз 
білетіндей, құтқару қызметінің әр күні қауіп-қатерге толы. Мәселен, 
былтыр сәуір айында бір күнде 7 дабыл түсті. Күн салқын, дала 
жел. Абай көшесінің бойында қатарлас орналасқан 5 тұрғын үйдің 
бір мезетте бірінің қорасы, екіншісінің сарайы өртенді. Бұл өртті 
ауыздықтап жатқанда Ақсу ауылы мен Мәдениет ауылынан «қора 
өртеніп жатыр» деген хабар келді. Дереу Ақсу ауылына бір өрт 
көлігін жібердік. Ал Мәдениет ауылындағы өртті ауылдағы ерікті 
жастардың көмегімен өшірдік, – дейді кейіпкеріміз. 

Иә, Қаныш Серікұлының сөзінің жаны бар, өрт сөн дірушілер 
үшін әр секунд маңызды. Олар адам өмірін құтқару, жарылатын 
заттардың алдын алу, мүлікті қорғау, жалынның басқа 
ғимараттарға таралуын болдырмау бағытында жұмыс жасайды. 

Кейіпкеріміз ең алғаш жұмысқа келген кезінде еске алды. 
Айтуынша, алғашқыда ол бұрын-соңды мұндай оқыс оқиғаларға 
тап болмаған, бойында қорқыныш пен қобалжу болыпты. Алайда 
қазір ол қорқыныш бойынан сейіліп, сап тиылған. Себебі Қаныш 
күнде түрлі жағдайлармен бетпе-бет келіп, тосыннан тұтанатын 
қызыл жалынмен арпаласып жүріп, өзгелерді құтқару арқылы 
шыңдалған. 

Оқыс оқиға орын алған алаңда қою түтін арасында өрт 
сөндіруге арналған киіммен қозғалып, жүгіру былай тұрсын, 
салмағы 20 келіге жуық шланганың өзін ұстап тұру кімге болса 
да оңайға соқпасы анық. Алайда біз қалам тербеп отырған 
кейіпкеріміз қандай қиыншылық кездессе де жігерлілік танытып, 
төтенше жағдайға тосқауыл қоюда. Тұрғындар өмірін құтқаруда 
ерен еңбек етіп жүрген құтқарушылардың бұл жұмысы ерлікпен 
пара-пар. Олар қашанда тұрғындар үшін қызметін мінсіз атқарып, 
ел алдындағы маңызды миссиясын жалғастыра бермек. Бүгінгі 
сұхбатта соған көзіміз жетті. «Мамандыққа – адалдық» деген осы 
шы ғар, сірә. 

Ақтоты ЕРЖАНҚЫЗЫ

Өрт сөндіруші 
Қаныш 

19 қазан – адам өмірін сақтап қалу үшін өз 
жанын шүберекке түйетін, ауыр әрі жауапты сала 
қызметкерлерінің төл мерекесі. Осы ретте өз өмірін 
қатерге тігіп, тілсіз жаумен күресетін бейбіт күннің 
батырларымен мереке қарсаңында сұхбаттасып, 
жұмыс барысымен таныстық. Өрт сөндіруші – қызметі 
батылдық пен өжеттілікті талап ететін ең жауапты 
мамандық. Бүгінде аудан орта лығында орналасқан 
№11 өрт сөндіру бөлімінде  22 өрт сөндіруші бар. 
Соның бірі – Қаныш Серікұлы. 

– Еркін Есетұлы, енді бір аттасақ, 
жаңа жылға да аяқ басамыз. Осы 
ретте үш тоқсанның қорытындысын 
сара ласақ, жалпы ауданда 9 айда қан
ша төтенше жағдай орын алды және 
оған басты себеп не? 

– 9 айда ауданда 12 төтенше жағдай 
тіркелді, былтыр 41 жағдай орын алған 
болатын. Биыл орын алған 41 төтенше 
жағдайдың 9-ы техногенді, 3-еуі табиғи 
төтенше жағдайларға жатады. Былтыр 1 
жағдай адам шығынымен аяқталған.

– Жалпы осындай жағдайлардың 
алдын алуда қандай шаралар қабыл
дайсыздар? 

– Жыл басынан бері 4 рет комиссия 
отырысы өтті. Оның 3-еуі жоспарлы, 
1-еуі жоспардан тыс ұйымдастырылды. 
Жоспарлы өткен комиссия отырыстарында 
12 өзекті мәселе қаралып, 42 жауапты 
тұлғаға нақты тапсырмалар берілген. Ал 
жоспардан тыс комиссия отырысында 1 
мәселе талқыланып, тиісті мекемелерге 
хаттамалық тапсырмалары жолданды. 
Комиссия отырыстарында төтенше жағ-
дайлардың алдын алу пысықталып, нақ-
ты шаралар қабылданады. Биыл соның 
барлығы өз жемісін берді деп толық 
айта аламын. Себебі өткен жылмен са-
лыстырғанда төтенше жағдайлар саны 
азайды. Бірақ бұған тоқмейілсуге тағы 
болмайды. Сондықтан әлі де жұмыс 
қарқынын бәсеңдетпейміз. 

– Тілсіз жау өрттің шығу 
себептеріне тоқталсаңыз?

– Биыл 9 айда 12  өрт оқиғасы орын 
алды.  Былтыр дәл осындай 38 жағдай 
тіркелген. Өткен жылмен салыстырғанда 
өрт оқиғалары 68 пайызға азайған. Тір-
келген өрт оқиғаларын талдасақ, ны сан -
дарда 1, автокөліктерде 1, тұрғын үй сек-
торларында 7, далалық жерлерде 3 өрт 
оқиғасы орын алды. Былтыр да, биыл да 
осы өрт салдарынан 1 адамнан қаза тап-
ты. Сондай-ақ биыл 1 адам жарақат алды.

Енді жаңағы сауалыңыздың түйінін 
тарқатсақ, тек өрт оқиғасы ғана емес, 
осы ған дейін орын алған бар лық тө тен-
ше жағдай қауіпсіздік талапта ры ның сақ-
талмауынан орын алып отыр. Еріншектік 
дейміз бе, әлде немқұрайлықпен бай-
ла ныстырамыз ба, көбінесе адамдар 
қауіпсіздік ережесіне бейжай қарайды. 
Ал салдары үлкен шығынға әкеледі. 

Мұны жете түсінгенде ғана біз мәселенің 
алдын аламыз. Бұл бойынша түсіндірме 
жұмыстарын да ұдайы жүргізіп келеміз. 
Оның барлығы өз нәтижесін беріп келеді. 
Бірақ бізге әлі де қауіпсіздік талаптарын 
сақтау қажет. 

– Жаңа үлкен шығын деп қал ды ңыз, 
мәселен, осы 9 айғы өрттен қанша 
шығын келді? 

– Өрттен келген шығындарды тал-
дасақ, биыл 9 айдағы шығын 4 млн 497 
мың теңгені құрады. Ал былтыр 18 млн 211 
мың 900 теңге шығын келген. ҚР Әкімшілік 
құқық бұзушылык туралы кодексінің 410 
бабы 1 бөліміне сәйкес, өрт қауіпсіздігі 
ереже талаптарын сақтамағаны үшін 10 
жеке тұлғаға ескерту шарасы, 410 бабы 
3 бөліміне сәйкес, 1 заңды тұлғаға 36 
920 теңге әкімшілік айыппұл шарасы, 4 
өртке жатпайтын жану оқиғасы бойынша 
жеке тұлғаларға 336 бабына сәйкес 147 
680 теңге айыппұл шарасы көрілді. Өткен 
жылмен салыстырғанда өрт бойын ша 
көрілген әкімшілік шаралар 72 пайызға кө-
бейген. Тұрғын үйлердегі өрт және көмір-
қышқыл газынан улану жағ дай ла рының 
алдын алу мақсатында аудан әкімдігіне 
ұсыныс беріліп, 160 көмір қышқыл газын 
анық тайтын датчиктер алынып, 116 
әлеу меттік тұрмысы төмен отбасына 
орнатылды.

Жалпы материалдық шығын да адамға 
оңай емес, бірақ адам шығынын толтыра 
алмайсыз. Міне, осы ретте біз селқостық 
пен еріншектікті ысырып, немқұрайлықтан 
ада болуымыз керек. Сондықтан үгіт-
наихат жұмыстарын тоқтатпаймыз. Осы-
ған дейін аудандық «Жалағаш жаршысы» 
және «Сыр дидары» газетіне 52 мақала 
жарияланды. Барлығы қауіпсіздік та лап-
тарына негізделген. Телеарнада 4 рет 
сұхбат та ұйымдастырдық. Қызылорда 
облысы ТЖД-ның әлеуметтік желісіне 
және ауданның «Facebook», «Instagram» 
парақшаларында 164 мақала жарық көрді. 
Мұның барлығы өз жемісін беруде. 

– Жеке тұрғын үйлердің қа уіпсіздік 
талаптарын түсіндірме кезінде 
көретін шығарсыздар, ал әлеуметтік 
ны сан дар ба қ ылаудан тыс қалып 
жат қан жоқ па? 

– Өрт қауіпсіздігі саласындағы про-
фи лактикалық бақылау мен қадағалау 
тізімінің негізінде Жалағаш ауданының 

білім бөліміне қарасты 11 мектеп, Жа-
лағаш орман және жануарлар дүниесін 
қорғау жөніндегі мемлекеттік мекеме, 
Жалағаш ауданының оқшау сумен 
жабдықтау жүйелерін пайдалану жөніндегі 
өндірістік учаскесі ғимаратына өрт 
техникалық тексеру жұмыстары жүргізіліп, 
анықталған 160 кемшілікті жою туралы 
ұйғарым берілді. Аудан прокурорының 
қаулысымен ауданда орналасқан 20 
орта мектеп ғимаратына өрт қауіпсіздігі 
бойынша тексеру жүргізіліп, анықталған 
кемшіліктерге сәйкес ҚР ӘҚБтК-нің 410 
бабының 1 бөлімімен 20 лауазымды 
тұлғаға ескерту шарасы көрілді. Сондай-
ақ мектеп асханаларының кәсіпкерлеріне 
ҚР ӘҚБтК-нің 410 бабының 2 бөлігіне 
сәйкес 73 840 теңге айыппұл салынып, 
уақытылы өндірілді. 11 жеке балабақша 
мен №203 орта мектеп ғимаратында 
орналасқан «Береке» шағын орталығы, 
Жалағаш индустриалды-аграрлық кол-
леджі ғимаратына тексеру жүргізіліп, 
11 балабақша мен 1 шағын орталыққа 
заңды тұлға ретінде ҚР ӘҚБтК-нің 410 
бабының 1 бөлігіне сәйкес, әкімшілік 
ескерту түрінде шара, 1 колледж бойынша 
ҚР ӘҚБтК-нің 359 бабының 1 бөлігіне 
сәйкес, 36 920 теңге айыппұл салынды. 
Жалағаш аудандық №11 ӨСБ-нің шығу 
ауданында 704 өрт гидранты орналасқан. 
Аудан орталығында 163 өрт гидранты бар, 
елді мекендерде 532 өрт гидранты және 
нысандарда 9-ы бар. Қазіргі таңда күзгі 
тексеру жұмыстары жүргізілуде. 

– Өртке қарсы қызмет бөлімшелері 
жоқ елді мекендерде төтенше жағ
дайлардың дер кезінде алдын алу 
қиынға соқпай ма? Әсіресе орман өр
тінің алдын алуда нендей шаралар 
қабылдайсыздар? 

– Ауданда мемлекеттік орман қоры 
769 482 гектарды құрайды. Жалпы Жа-
лағаш орман және жануарлар дүниесін 
қорғау жөніндегі мемлекеттік мекеменің 
660 шақырым ескі минералды жолақтары 
толық жаңартылып, 150 шақырым ми-
нералды жолақ жаңадан жүргізілді. Жыл 
басынан бері орман шаруашылығының 
аумағындағы өрттердің алдын алу және 
шұғыл ден қою мақсатында 4 өрт-так-
тикалық оқу-жаттығу өткізілді. Орман 
қоры аумағында жергілікті атқарушы ор-
гандар мен аудандық полиция бөлімінің 

Жүйелі жұмыстың 
жемісі

Төтенше жағдайлармен күресу тек сала мамандарының жұмысы деген – қате түсінік. 
Шындығында, жұмыс барысында болсын, қарапайым үй шаруасында да қауіпсіздік талаптарының 
сақталмауы үлкен апаттарға сеп болуы мүмкін. Сорақысы, оның соңы кей жағдайларда адам 
шығынымен аяқталуда. Міне, осы ретте әрбір адам әрбір жерде қауіпсіздік ережелерін сақтаса, кез 
келген мәселенің алдын алуға жол ашылады. Аудандық төтенше жағдайлар бөлімінің басшысы 
Еркін Назарқұловтың да айтары осы. Мереке қарсаңында салаға жауапты бөлім басшысымен 
сұхбаттастық... 

учаскелік инспекторлары бірлесіп, күн-
де лікті рейдтік іс-шаралар жүргізді. 
Со нымен қатар облысы әкімінің елді 
ме   кендерде өрт сөндіру бекеттерін кезең-
кезеңімен құру туралы жоспарына сәй -
кес былтыр Қаракеткен мен Бұқарбай 
ба тыр ауылында өрт сөндіру бекеттері 
ашыл ды. 2021 жылы Мәдениет пен  
Аламесекте ашылған. Сырдария ауданы 
№10 өрт сөндіру бөлімінің теңгерімінен 
1 негізгі өрт сөндіру автокөлігі алынып, 
Жалағаш ауданы, Мәдениет ауылы әкімі 
аппаратының теңгеріміне алу бойынша 
жұмыстар атқарылуда. Алдағы уақытта 
бұл мәселені де кезең-кезеңімен шешеміз.

– Бір жылдары суға түсу мау
сымында ауданда адам шығыны көп 
тіркелді. Мұны сол кезде мамандар 
ауданда су түсуге арналған ар
найы орындардың болмауымен бай
ла ныстырған. Биыл маусымында 
төтенше жағдайлар орын алды ма? 

– 9 айда ауданда су айдындарында 
қайғылы жағдайлар тіркелген жоқ. 
Былтыр 9 айда 3 жағдайадам шығынымен 
аяқталған. Оның 2-еуі – бала. Әлбетте сіз 
айтқан жағдайлар да өз әсерін тигізеді. 
Бірақ мен бұл шешімге толық келіспеймін. 
Бағана сөз басында айтқанмын, тағы да 
қайталап айтайын, кез келген төтенше 
жағдай қауіпсіздік талаптарының сақ тал-
мауынан орын алады. 

Су айдындарындағы адам қазасының 
алдын алу бағытындағы профилактикалық 
іс-шаралар ұдайы ұйымдастырылуда. 
Бұл ретте біз БАҚ-пен тікелей жұмыс 
жасаймыз, елді құлақтандырамыз. Осы-
ған дейін басылымдарда 7 мақала жа-
рияланды, теледидарда 1 рет сұхбат 
бе рілді, әлеуметтік желілерде және ин-
тернет мессенджерлерінде 104 мақала 
және 4 бейнеролик таратылды. Бөлім қыз-
меткерлері мен №11 өрт сөндіру бөлімінің 
кезекшіліктен бос қызметкерлері кешегі 
маусымда су айдындарында 124 рейд 
жүргізді. Рейд жұмыстары барысында 
балық аулап, мал іздеп жүрген және басқа 
да жеке шаруаларымен жүрген 438 адамға 
түсіндірме жұмыстарын жүргізіп, арнайы 
үнпарақтар таратылды. Соның нәтижесі 
болар, биыл ешқандай адам шығыны 
орын алған жоқ. Биыл шомылу маусымы 
басталғалы аудандағы су айдындарында 
150 ден астам патрульдеу және рейд 
жүргізілді. Сонда ҚР ӘҚБтК 412-бабына 
сәйкес белгіленбеген орындарға суға түс-
кен жеке тұлғаларға 4 әкімшілік хаттама 
тол тырылып, 51 688 теңге айыппұл 
салынды. 

– Сұхбатыңызға рақмет!

Сұхбаттасқан 
Кенжетай ҚАЙРАҚБАЕВ

Төтенше жағдайлар саласы – 
үлкен жауапкершілікті талап етіп, 
кез келген тосын жағдайлар дың 
алдын алып, зардабын жою да 
қажырлы күш жұмсайтын жауапты 
сала. Десе де олардың алға 
қойған басты мақ саты – халықтың 
тыныш өмі рін, тұрмыс тағы, өнді-
рістегі қауіпсіздігін қам  та ма сыз 
етіп, апаттық жағ дай    ларға жол 
бер меу. 

– Адам басына қауіп-қатер 
төнген кезде ең алдымен сіз дер-
дің көмектеріңізге үміт ар тады. 
Құт қарушылардың жұмы сы өз 
өмі ріне қауіпті, десе де сіздер 
тұр ғындар қандай қиын шы-
лыққа тап келсе де бар лығына 

жі герлілік танытып, тө тенше жағ-
дайлардың алдын алуда жемісті 
қызмет атқарып келе сіздер. Ха-
лықтың амандығын сақтауда ерен 
еңбек етіп жүрген әрбір қыз мет -
кердің жұмысы ерлік деп білемін. 
Өз өмірін қатерге тігіп, тәуекелге 
барып, жедел әре кет ете алатын 
бейбіт күннің батыр лары, сіздерді 
бүгінгі кәсіби ме ре келеріңізбен 
шын жүректен құт тық таймын, – 
деді Арнұр Әлібекұлы.

Мамандыққа адалдық таны-
тып, оны абыроймен атқару, ер-
лікке және кез келген сынаққа 
дайын болу – төтенше жағдай 
қыз меткерлеріне қойылатын бас-
ты талап. Табиғи және тех ногенді 

апаттар кезінде, күнделікті сын 
сағатта оларға үлкен жауап-
кершілік жүктеледі. Халық игілігі 
мен табиғатымыздың құндылық-
тарын түрлі қауіп-қатерден қор ғап, 
бүгінге дейін жүздеген адам ның 
ғұмырын сақтап қалған құтқа ру-
шылардың қашанда еңбегі еселі. 
Себебі олар тәуліктің қай мез-
гілі болса да қиындыққа тап бол-
ған жандарды құтқару үшін өз 
өмірін қауіпке тігіп, өзгенің өмірін 
ажалдан арашалап жүр. 

– Адам өмірінде төтенше жағ-
дай лар жиі болып жатады, оның 
алдын алу өте қиын. То сын нан 
келген апат кезінде ха лыққа бі-
рінші болып көмекке ұм ты ла тын 

да – құтқарушылар. Бұл іс кез 
келген жанның қолынан келе бер-
мейді. Оған білім мен біліктілік 
және тәжірибе керек. Бүгінгі сала 
мамандарын төл мерекелерімен 
құттықтаймын, – деді аудандық 
ардагерлер кеңесінің төрағасы 
Қожатай Қожақұлы. 

Жиын соңында аудан әкімінің 
орынбасары бірқатар сала арда-
герлері мен қызметкерлерді аудан 
әкімінің және облыстық төтенше 
жағдайлар департаментінің алғыс 
хатымен марапаттап, жылы ле-
бізін білдірді. 

Ақтоты БҮРКІТБАЙ 

Құтқарушылар құрмет төрінде
Бүгінде азаматтарды табиғи құбылыстар мен техногендік сипаттағы апаттардан қорғау, зілзалалардың қауіп-

қатерін азайту мәселесі мемлекеттің басты назарында. 1995 жылы Мемлекет басшысының Жарлығымен құрылған 
арнайы қызмет бүгінге дейін халыққа қалтқысыз еңбек етіп келеді. 19 қазан – құтқарушылар күніне орай аудан 
әкімінің орынбасары Арнұр Нұрмағанбетов сала ардагерлері мен қызметкерлерін қабылдап, бейбіт күннің 
батырларына жылы лебізін білдірді. 


